
বব্ৰুবাহ পৰ্ব্ব





কতোবেলি স্বস্থ ভৈলা কৰ্ণৰ নন্দন।

অৰ্জ্জুনৰ পুত্ৰক দেখিল তেতিক্ষণ॥

তেতিক্ষণে বৃষকেতু কৰ্ণৰ তনয়।

ছয় শৰে নৃপতিৰ ভেদিলা হৃদয়॥২২৩

হৃদয়ত বিন্ধি শৰ মহীত পৰিল।

ৰথত ফুৰন্ত ৰাজা যেহেন বাতুল॥

কতোবেলি স্বস্থ ভৈলা মণিপুৰেশ্বৰ।

তিল সম কৰি ৰথ কাটিলা বীৰৰ॥২২৪

সাৰথিৰে শিৰ কাটিলন্ত তেতিক্ষণ।

জয় জয় শব্দে বাদ্য বজাইলা সঘন॥

পুনৰপি স্বস্থ ভৈলা মণিপুৰেশ্বৰ।

তিল সম কৰি ৰথ কাটিলা বীৰৰ॥২২৫

ৰণজয় ভৈলা দেখি মনে ভৈল টঙ্ক।

গাৱে বল আছে মানে শঙ্খে দিলা ফুঙ্ক॥

কতোবেলি গুণি বোলে কৰ্ণৰ নন্দন।

হৰি হৰি দৈৱ বিধি হেনসে লিখন॥২২৬

থাক বব্ৰুবাহ আজি তোৰ সুজো মান।

এহি বুলি ধৰিলন্ত দিব্য ধনুখান॥

বব্ৰুবাহ ৰাজাৰ কাটিলা ৰথখান।

আৰো শৰে সাৰথিৰ লৈলন্ত পৰাণ॥২২৭

চাৰি শৰে চাৰি ঘোৰ মাৰে বৃষকেতু।

সহস্ৰেক শৰ মাৰি বোলাই বীৰতু॥

		 এই পৃষ্ঠাটো শেষবাৰৰ কাৰণে ৫ নৱেম্বৰ ২০২০ তাৰিখে ১৯:২৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

